
PETALING JAYA: Kerjasama 
strategik yang terjalin di per- 
ingkat antarabangsa mampu 
meletakkan Pasukan Polis 
Diraja Malaysia (PDRM) sebaris 
dengan pasukan keselamatan 
negara luar.

Perdana Menteri, Tan Sri 
Muhyiddin Yassin berkata, pe- 
nyertaan anggota serta pega- 
wai polis dalam latihan, kursus 
atau persidangan di dalam ne­
gara serta di peringkat antara­
bangsa perlu dipertingkatkan 
bagi memperoleh pendedahan 
dan perkongsian lebih global.

Katanya, usaha itu bagi 
menghadapi cabaran serta an- 
caman moden di samping me- 
lengkapkan pasukan PDRM 
dengan aset, peralatan dan sen- 
jata canggih serta terkini.

“Sehubungan itu, PDRM 
juga harus memperkasakan 
keupayaan anggota dalam me- 
nguasai perundangan negara.

“Saya percaya ini mampu 
meletakkan PDRM sebaris de­
ngan pasukan keselamatan dari 
England, Scotland dan Hong 
Kong,” katanya ketika berucap 
dalam Sambutan Peringatan 
Hari Polis Ke-214 di Pusat Lati­
han Polis (Pulapol) Kuala Lum­

pur di sini, semalam.
Dalam pada itu, Muhyiddin 

berkata, langkah penstrukturan 
semula Agensi Kawalan Sem- 
padan (Aksem) di bawah PDRM 
mampu menyekat pencerobo- 
han masuk warga asing ke 
dalam negara dengan efisien 
sekali gus membanteras kegia- 
tan jenayah rentas sempadan.

Ujar beliau, ini juga da- 
pat memperkasakan strategi

kawalan sempadan negara se- 
cara holistik bagi memastikan 
kedaulatan dan keselamatan 
rakyat kekal terpelihara teru- 
tamanya ketika penularan pan- 
demik Covid-19.

Muhyiddin turut mengi- 
ngatkan warga PDRM mem- 
punyai sifat sense of belonging 
dan rasa tanggungjawab tinggi 
terhadap amanah digalas bagi 
meningkatkan prestasi pasu­

kan.
Ujar beliau, penerapan nilai 

disiplin dan integriti perlu diti- 
tikberatkan dalam pembinaan 
sahsiah anggota PDRM serta 
penguatkuasaan undang-un- 
dang yang kukuh dan utuh.

“Saya yakin dan percaya keu­
payaan pasukan PDRM dalam 
memelihara kedaulatan dan kea- 
manan negara akan dapat terus 
dipertingkatkan,” katanya.

